[image: GERB_HH]Արդարադատության                                                                                                 ՆԱԽԱԳԻԾ                                                                                                                                                                            
Նախարարություն                       
                                                                                                                                                            


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ 
«ՀԱՆՐԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 

Հոդված 1. «Հանրային ծառայության մասին» 2018 թվականի մարտի 23-ի ՀՕ-206-Ն օրենքի 46-րդ հոդվածը շարադրել հետևյալ բովանդակությամբ նոր խմբագրությամբ.
«Հոդված 46. Բարեվարքության հարցերով կազմակերպիչը
1. Պետական և տեղական ինքնակառավարման մարմիններում նախատեսվում են  բարեվարքության հարցերով կազմակերպչի հանրային ծառայության պաշտոն: 
2. Բարեվարքության հարցերով կազմակերպիչ կարող է հանդես գալ տվյալ մարմնի Գլխավոր քարտուղարի տեղակալը կամ անձնակազմի կառավարման ստորաբաժանման ղեկավարը:
3. Բարեվարքության հարցերով կազմակերպիչը.
1) համապատասխան մարմնի հանրային ծառայողներին տրամադրում է անհամատեղելիության պահանջների, այլ սահմանափակումների, վարքագծի կանոնների, նվերների ընդունման սահմանափակումների վերաբերյալ մասնագիտական խորհրդատվություն, ներկայացնում շահերի բախման իրավիճակի լուծմանն ուղղված քայլեր ձեռնարկելու վերաբերյալ առաջարկություն.
2) խորհրդատվություն տրամադրելու գործառույթի իրականացման ընթացքում ձևավորում է տվյալների շտեմարան տրամադրված խորհրդատվության և կոնկրետ դեպքով կայացված որոշման վերաբերյալ՝ բացառելով կոնկրետ դեպքին առնչվող հանրային ծառայողին նույնականացնելու հնարավորությունը.
3) մշտադիտարկում է իրականացնում հանրային ծառայողների կողմից անհամատեղելիության պահանջների, այլ սահմանափակումների, վարքագծի կանոնների և շահերի բախման, նվերների ընդունման սահմանափակումների կառուցակարգերի պահպանման նկատմամբ.
4) իրականացնում է բարեվարքության հարցերով վերապատրաստման կարիքների բացահայտում և վերապատրաստման ծրագրերի, ինչպես նաև բարեվարքության պահանջների պահպանմանն ուղղված այլ ծրագրերի մշակում.
5) համապատասխան մարմնում անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ հանրային ծառայողների շրջանում իրազեկվածության մակարդակի բարձրացման նպատակով իրականացնում է իրազեկման արշավներ և վերապատրաստումներ՝ Կոռուպցիայի կանխարգելման հանձնաժողովի հետ համագործակցությամբ.
6) համապատասխան մարմնի գլխավոր քարտուղարի, էթիկայի հանձնաժողովի պահանջով կամ Կոռուպցիայի կանխարգելման հանձնաժողովի առաջարկով կատարում է բարեվարքության համակարգին առնչվող ուսումնասիրություններ.
7) մշակում է հանրային ծառայողների բարեվարքության պլանների նախագծերը, դրանք ներկայացնում տվյալ մարմնում հաստատման.
8) վարում է հանրային ծառայողների կողմից անհամատեղելիության պահանջների, այլ սահմանափակումների, վարքագծի կանոնների խախտումների և շահերի բախման դեպքերի, նվերների ընդունման սահմանափակումների վերաբերյալ վիճակագրություն և տարեկան կտրվածքով այն ներկայացնում է Կոռուպցիայի կանխարգելման հանձնաժողովին՝ վերջինիս կողմից սահմանված ձևաչափին համապատասխան.
9) Անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ Հայաստանի Հանրապետության օրենսդրության խախտումները կանխելու, ինչպես նաև հանրային ծառայողի դրական կերպարի ձևավորման նպատակով համագործակցում է քաղաքացիական հասարակության ինստիտուտների և պետական մարմինների հետ:
4. Բարեվարքության հարցերով կազմակերպչին իր գործառույթների և դրանից բխող լիազորությունների իրականացման շրջանակներում Կոռուպցիայի կանխարգելման հանձնաժողովի կողմից տրամադրվում է մեթոդական աջակցություն և մասնագիտական խորհրդատվություն:
5. Կոռուպցիայի կանխարգելման հանձնաժողովը կազմում է բարեվարքության հարցերով կազմակերպիչների տարեկան վերապատրաստումների ծրագիր, որը հաստատվում է Կոռուպցիայի կանխարգելման հանձնաժողովի որոշմամբ:
6. Բարեվարքության հարցերով կազմակերպիչն իր գործառույթներն իրականացնելիս չպետք է ենթարկվի կողմնակի ազդեցության: Բարեվարքության հարցերով կազմակերպիչն իր գործառույթներն իրականացնելիս պետք է լինի անկախ և անկողմնակալ:
7. Բարեվարքության հարցերով կազմակերպիչը հանրային ծառայողի խնդրանքով կարող է տալ գրավոր պարզաբանում անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ:
8. Բարեվարքության հարցերով կազմակերպիչն անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ իր կողմից տրամադրվող  մասնագիտական խորհրդատվության արդյունքում իրավիճակի լուծմանն ուղղված քայլեր չձեռնարկելու հետևանքով առաջացած խախտման դեպքում այդ մասին հայտնում է Կոռուպցիայի կանխարգելման հանձնաժողովին կամ իրավասու մարմնին:»:

Հոդված 2.
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։
2. Սույն օրենքի 1-ին հոդվածով նախատեսված՝ նոր խմբագրությամբ շարադրվող 46-րդ հոդվածի 3-րդ մասի և 8-րդ կետով և 5-րդ մասով սահմանված կարգավորումները գործելու են սույն օրենքից բխող համապատասխան ենթաօրենսդրական նորմատիվ իրավական ակտերն ուժի մեջ մտնելու պահից։
3. Սույն օրենքից բխող ենթաօրենսդրական նորմատիվ իրավական ակտերն ընդունվում են սույն օրենքն ուժի մեջ մտնելուց հետո՝ վեց ամսվա ընթացքում:
4. Սույն օրենքն ուժի մեջ մտնելուց հետո՝ երեք ամսվա ընթացքում, համապատասխան աշխատակիցների պաշտոնի անձնագրերով կամ օրենքով սահմանված այլ իրավական հիմքով նախատեսվում են բարեվարքության հարցերով կազմակերպիչների և նրանց գործունեությունը համակարգողների գործառույթները։
5. Սույն օրենքն ուժի մեջ մտնելուց հետո՝ վեց ամսվա ընթացքում Կոռուպցիայի կանխարգելման հանձնաժողովի կողմից հաստատվում է բարեվարքության հարցերով կազմակերպիչների գործունեության վերաբերյալ ուղեցույցը:




















ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ 
«ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հոդված 1. «Քաղաքացիական ծառայության մասին» 2018 թվականի մարտի 23-ի ՀՕ-205-Ն օրենքի (այսուհետ՝ Օրենք) 4-րդ հոդվածի 1-ին մասի 9-րդ կետը շարադրել հետևյալ խմբագրությամբ.  
«9) բարեվարքության հարցերով կազմակերպիչ՝ գլխավոր քարտուղարի տեղակալ կամ անձնակազմի կառավարման ստորաբաժանման ղեկավար հանդիսացող քաղաքացիական ծառայող, որի պաշտոնի անձնագրում ամրագրված են քաղաքացիական ծառայողի բարեվարքության պահանջների մասով իրավունքներ և պարտականություններ.»:

Հոդված 2. Օրենքի 36-րդ հոդվածը շարադրել հետևյալ խմբագրությամբ.
« Հոդված 36. Բարեվարքության հարցերով կազմակերպիչը
1. Համապատասխան մարմիններում նախատեսվում է  բարեվարքության հարցերով կազմակերպչի քաղաքացիական ծառայության պաշտոն:
2. Բարեվարքության հարցերով կազմակերպիչ կարող է հանդես գալ համապատասխան մարմնի Գլխավոր քարտուղարի տեղակալը կամ անձնակազմի կառավարման ստորաբաժանման ղեկավարը:
3. Բարեվարքության հարցերով կազմակերպիչը.
1) համապատասխան մարմնի քաղաքացիական ծառայողներին տրամադրում է անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ մասնագիտական խորհրդատվություն, ներկայացնում շահերի բախման իրավիճակի լուծմանն ուղղված քայլեր ձեռնարկելու վերաբերյալ առաջարկություն.
2) խորհրդատվություն տրամադրելու գործառույթի իրականացման ընթացքում ձևավորում է տվյալների շտեմարան տրամադրված խորհրդատվության և կոնկրետ դեպքով կայացված որոշման վերաբերյալ՝ բացառելով կոնկրետ դեպքին առնչվող քաղաքացիական ծառայողին նույնականացնելու հնարավորությունը.
3) մշտադիտարկում է իրականացնում քաղաքացիական ծառայողների կողմից անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների կառուցակարգերի պահպանման նկատմամբ.
4) իրականացնում է բարեվարքության հարցերով վերապատրաստման կարիքների բացահայտում և վերապատրաստման ծրագրերի, ինչպես նաև բարեվարքության պահանջների պահպանմանն ուղղված այլ ծրագրերի մշակում.
5) համապատասխան մարմնում անհամատեղելիության պահանջների, այլ սահմանափակումների, վարքագծի կանոնների, շահերի բախման,  նվերների ընդունման սահմանափակումների վերաբերյալ քաղաքացիական ծառայողների շրջանում իրազեկվածության մակարդակի բարձրացման նպատակով իրականացնում է իրազեկման արշավներ և վերապատրաստումներ՝ Կոռուպցիայի կանխարգելման հանձնաժողովի հետ համագործակցությամբ.
6) համապատասխան մարմնի գլխավոր քարտուղարի, էթիկայի հանձնաժողովի պահանջով կամ Կոռուպցիայի կանխարգելման հանձնաժողովի առաջարկով կատարում է բարեվարքության համակարգին առնչվող ուսումնասիրություններ.
7) մշակում է քաղաքացիական ծառայողների բարեվարքության պլանների նախագծերը, դրանք ներկայացնում տվյալ մարմնում հաստատման.
8) վարում է քաղաքացիական ծառայողների կողմից անհամատեղելիության պահանջների, այլ սահմանափակումների, վարքագծի կանոնների խախտումների, շահերի բախման դեպքերի, նվերների ընդունման սահմանափակումների վերաբերյալ վիճակագրություն և տարեկան կտրվածքով այն ներկայացնում է Կոռուպցիայի կանխարգելման հանձնաժողովին՝ վերջինիս կողմից սահմանված ձևաչափին համապատասխան.
9) Անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ Հայաստանի Հանրապետության օրենսդրության խախտումները կանխելու, ինչպես նաև քաղաքացիական ծառայողի դրական կերպարի ձևավորման նպատակով համագործակցում է քաղաքացիական հասարակության ինստիտուտների և պետական մարմինների հետ.
4. Բարեվարքության հարցերով կազմակերպչին իր գործառույթների և դրանից բխող լիազորությունների իրականացման շրջանակներում Կոռուպցիայի կանխարգելման հանձնաժողովի կողմից տրամադրվում է մեթոդական աջակցություն և մասնագիտական խորհրդատվություն:
5. Բարեվարքության հարցերով կազմակերպիչն իր գործառույթներն իրականացնելիս չպետք է ենթարկվի կողմնակի ազդեցության: Բարեվարքության հարցերով կազմակերպիչն իր գործառույթներն իրականացնելիս պետք է լինի անկախ և անկողմնակալ:
6. Բարեվարքության հարցերով կազմակերպիչը քաղաքացիական ծառայողի խնդրանքով կարող է տալ գրավոր պարզաբանում անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ:
7. Բարեվարքության հարցերով կազմակերպիչն անհամատեղելիության պահանջների, այլ սահմանափակումների, վարքագծի կանոնների, շահերի բախման, նվերների ընդունման սահմանափակումների վերաբերյալ իր կողմից տրամադրվող  մասնագիտական խորհրդատվության արդյունքում իրավիճակի լուծմանն ուղղված քայլեր չձեռնարկելու հետևանքով առաջացած խախտման դեպքում այդ մասին հայտնում է Կոռուպցիայի կանխարգելման հանձնաժողովին կամ իրավասու մարմնին:»:

Հոդված 2.
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։
2. Սույն օրենքի 2-րդ հոդվածով նախատեսված՝ նոր խմբագրությամբ շարադրվող 36-րդ հոդվածի 3-րդ մասի 8-րդ կետով սահմանված կարգավորումները գործելու են սույն օրենքից բխող համապատասխան ենթաօրենսդրական նորմատիվ իրավական ակտերն ուժի մեջ մտնելու պահից։
3. Սույն օրենքից բխող ենթաօրենսդրական նորմատիվ իրավական ակտերն ընդունվում են սույն օրենքն ուժի մեջ մտնելուց հետո՝ վեց ամսվա ընթացքում:
4. Սույն օրենքն ուժի մեջ մտնելուց հետո՝ երեք ամսվա ընթացքում, համապատասխան աշխատակիցների պաշտոնի անձնագրերով կամ օրենքով սահմանված այլ իրավական հիմքով նախատեսվում են բարեվարքության հարցերով կազմակերպիչների և նրանց գործունեությունը համակարգողների գործառույթները։

